
LIB. III.






Et insuper declarantes , quod intelligatur extrahi, ex eo solo , quod quis reperiatur ire versus coniines , licet adhuc non
esset prope ipsos, et ex alijs legitimis praesumptionibus , et
qualitate personarum ad arbitrium eorumdem Dominorum Capitaneorum, et praesidentium.

De bonis immobilibus in forenses non alienandis  et maxime iti potentes.

Rubrica XXXIV.

Statuimus, et ordinamus quod nemo de Terra Sancti Marini,
vel eius districtu , habitator , vel incola , immo nec aliquis forensis cuiuscumque gradus, et conditionis existat, audeat in
posterum , nec praesumat quoquo modo , vel sub aliquo quaesito colore per se , vel per interpositam personam vendere, vel
alio quocumque titulo etiam institutionis , vel dotis alienare ,
retrovendere , permutare , et transferre alicui forensi , vel in forensem bona aliqua immobilia existentia in dicta Terra , vel
eius curia , et districtu.

Nec forensis ipse , in quem fieret alienatio , vel translatio possit ex ipsis , vel quocumque alio titulo , iure , vel causa , etiam
successionis ab intestato acquirere, vel apprehendere dicta bona absque expressa licentia , et in scriptis a Daminis Gapitaneis , et Consilio duodecim obtinenda, et non nisi solutis per
ipsum forensem quinque pro Centenario valoris , et extimationis rei ante eius acquisitibnem , aut apprehensionem (quae
conditio apponi deb.eat in cbncessione licentiae, et tamen si
ommissa esset auctoritate praesentis statuti intelligatur apposita) sub poena nullitatis ipsius contractus, seu actus , et ammissionis rei contra formam huius decreti alienatae, translatae,
acquisitae, vel apprehensae, ac ipsius pretij , ubi pretium intervenerit , vel intervenisse modo aliquo de iure intelligi poterit, quae poena incurratur ipso iure, et de facto exigatur, ac
applicetur Fisco dictae Terrae.

Et hoc intelligatur de quolibet forensi.

Si vero alienatio in forensem aliquem nobilem , et potentem
esset facienda , et alienatio fuerit de domo aliqua sita intra dictam Terram Sancti Marini, et eius moenia, requiratur licentia Consilij generalis, et contrafaciens furcis laqueo suspendatur ita, quod penitus moriatur, et res ipsa intelligatur ipso
iure connscata absque alia declaratione , quibuscumque in contrarium facientibus non obstantibus in praedictis.

Si autem alienatio fuerit de rebus immobilibus sitis extra Terram
Sancti Marini eiusque curia, et districtu puniatur in poena librarum

